
ᓯᕗᓕᖅᑎ ᐅᑲᓕᖅ ᑐᓴᖅᑎᑦᑎᕗᖅ ᐊᖓᔪᖅᑲᐅᑏᑦ ᐃᖅᑲᓇᐃᔭᖅᑏᑦ ᓄᒃᑎᕋᖅᑕᐅᓂᖏᓐᓂᒃ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ 
 

ᐃᖃᓗᐃᑦ, ᓄᓇᕗᑦ (ᒪᐃ 23, 2002) - ᓯᕗᓕᖅᑎ ᐹᓪ ᐅᑲᓕᖅ ᑐᓴᖅᑎᑦᑎᔪᖅ ᐊᖓᔪᖅᑲᐅᑏᑦ 
ᐃᖅᑲᓇᐃᔭᖅᑏᑦ ᓄᒃᑎᕋᖅᑕᐅᓂᖏᓐᓄᑦ ᐊᓯᖏᓐᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ. 
 

ᑕᒪᒃᑯᐊ ᐊᓯᔾᔨᐅᑕᐅᔪᑦ ᒥᓂᔅᑕᐅᑉ ᑐᒡᓕᖏᑎᒍᑦ ᒪᑯᐊᖑᔪᑦ: 
 

• ᒥᐅᓪᑲᒻ ᑭᓕᓐᑎᓂᖕ Malcolm Clendening ᓅᕗᕌᓐᔅᕕᒃᒥᑦ ᐊᖏᕈᑎᖃᖅᑐᖅ ᐃᓂᐊᓄᑦ 
ᐊᖓᔪᖅᑳᑉ ᓄᓇᕗᒥᑦ ᓯᓚᑦᑐᖅᓴᕐᕕᖕᒧᑦ, ᐃᓇᖐᓂᐊᖅᑐᓂ ᐳᕉᔅ ᕆᒃᐱ 
ᐊᖓᔪᖅᑳᖑᑲᐃᓐᓇᖅᓯᒪᔪᖅ ᑕᐃᒪᙵᓂᒃ ᓯᑦᑏᕝᕙᒥᑦ.  ᐊᖏᕈᑎᖃᓚᐅᕋᓂ ᓯᓚᑦᑐᖅᓴᕐᕕᒡᔪᐊᒧᑦ 
ᐃᓕᓴᐃᔨᐅᓂᕐᒧᑦ ᓯᓚᑦᑐᖅᓴᕐᕕᐊᓂ ᓅᕗᖃᓐᔅᕕᒃ, ᒥᔅᑕ ᑭᓕᓐᑎᓂᖕ ᐊᔾᔨᒌᙱᑦᑐᓂᒃ 
ᐊᖓᔪᖅᑳᖑᓪᓗᓂ ᐃᖅᑲᓇᐃᔭᖅᓯᒪᔪᖅ ᖁᑦᑎᖕᓂᖅᓴᓂ ᐃᓕᓐᓂᐊᕐᕕᐅᔪᓂ ᓅᕗᕌᓐᔅᕕᒃᒥ , 
ᐃᓚᐅᓪᓗᑎᒃ ᐊᖓᔪᖅᑳᖑᓂᖅ ᐃᓕᓐᓂᐊᕐᕕᓐᓄᑦ, ᓅᕗᕌᓐᔅᕕᒃᒥ ᓯᓚᑦᑐᖅᓴᕐᕕᖕᒧᑦ ᐊᒻᒪᓗ 
ᐊᖓᔪᖅᑳᖑᓪᓗᓂ ᐃᓕᓐᓂᐊᖅᐸᓪᓕᐊᔪᓄᑦ, ᓄᓇᓕᖕᓄᓪᓗ ᐱᔨᑦᓯᕋᐅᑎᓂᒃ.  ᒥᔅᑕ ᑭᓕᓐᑎᓂᖕ 
ᑎᒃᑯᐊᖅᑕᐅᓂᖓ ᐱᒋᐊᕐᓂᐊᖅᑐᖅ ᐊᐅᒍᓯ 01, 2002. 

 

• ᒥᔅᑕ ᐋᓐᑐᕈ ᔮᓯᑕᓐ ᓄᖅᑲᕐᓂᐊᓕᖅᑐᖅ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᓂᕐᒧᑦ ᑐᒡᓕᕆᔭᐅᓪᓗᓂ 
ᒥᓂᔅᑕᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐃᓄᓕᕆᓂᕐᒧᓪᓗ ᓄᓇᕗᒥᑦ ᐱᔾᔪᑎᖃᖅᑐᓂ ᐃᖕᒥᓄᑦ 
ᑐᕌᖓᔪᒥᒃ. 

 

• ᑖᒃᑕ ᑮᑦ ᕕᔅᑦ, ᐃᑲᔪᖅᑎᐊ ᑐᒡᓕᐊ ᒥᓂᔅᑕᐅᑉ ᐊᐅᓚᔾᔪᑎᖏᓐᓄᑦ ᐋᓐᓂᐊᖃᕐᓇᑦᑐᓕᕆᔨᒃᑯᑦ, 
ᑐᒡᓕᕆᔭᐅᑲᐃᓐᓇᕐᓂᐊᖅᑐᖅ ᒥᓂᔅᑕᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐃᓄᓕᕆᓂᕐᒧᓪᓗ 

 

ᓯᕗᓕᖅᑎ ᐅᑲᓕᖅ ᑐᓴᖅᑎᑦᑎᖕᒥᔪᖅ ᐃᑲᔪᖅᖏᑦᑕ ᒥᓂᔅᑕᐃ ᑐᒡᓕᖏᑦ: 
 

• ᕆᑦᓱ ᐆᕗᕋᐃᐊᓐ, ᐃᑲᔪᖅᑎᐊ ᒥᓂᔅᑕᐅᑉ ᑐᒡᓕᐊᑕ ᐃᖏᕐᕋᔪᓕᕆᓂᕐᒧᑦ ᓄᓇᓖᑦ 
ᒐᕙᒪᓕᕆᔨᖏᓐᓂ, ᐃᖏᕐᕋᔪᓕᕆᓂᒧᓪᓗ ᐅᑎᕐᓂᐊᖅᑐᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᓅᕙᓯᑰᓴᒥ.  ᒥᔅᑕ ᐆᕗᕋᐃᐊᓐ ᐃᑲᔪᖅᑎᐅᓚᐅᕐᒥᔪᖅ ᑐᒡᓕᐊᓄᑦ ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᔨᓄᑦ.  ᒥᔅᑕ ᐆᕗᕋᐃᐊᓐ ᐊᑐᖅᑐᐊᖅᑕᐅᓚᐅᖅᑐᖅ ᓄᓇᕗᑦ ᒐᕙᒪᖏᓐᓄᑦ 
ᑕᐃᑲᙵᑦ ᒐᕙᒪᖏᓐᓂᒃ ᓅᕙᓯᑰᓴ. 

 

• ᒪᑑᓴᓚ ᑯᓄᒃ ᐊᖏᕈᑎᖃᖅᓯᒪᔪᖅ ᐃᑲᔪᖅᑎᐅᓂᐊᕐᓗᓂ ᑐᒡᓕᐊᓄᑦ ᒥᓂᔅᑕᐅᑉ ᐃᖏᕐᕋᔪᓕᕆᔨᓂ 
ᑖᒃᑯᓇᓂ ᓄᓇᓖᑦ ᒐᕙᒪᓕᕆᔨᖏᓐᓂ, ᐃᖏᕐᕋᔪᓕᕆᓂᕐᒧᓪᓗ.  ᒥᔅᑕ ᑯᓄᒃ ᒫᓐᓇ ᑐᒡᓕᕆᔭᐅᔪᖅ 
ᐊᖓᔪᖅᑳᐅᖓᓐᓄᑦ, ᓂᐅᕈᑎᖃᕋᓱᐊᕐᓂᖅ ᓄᓇᕗᒥᐅᑕᕐᓂᒃ ᐱᖃᑎᒋᓪᓗᒋᑦ ᓄᓇᕗᑦ ᑲᓇᓐᓇᖓᓂ 
ᐅᒥᐊᕐᔫᐊᒃᑰᖅᑎᑦᑎᔩᑦ ᑎᒥᖓᓐᓄᑦ.  2000-ᒥ ᒥᔅᑕ ᑯᓄᒃ ᐃᖅᑲᓇᐃᔭᖅᑎᐅᖃᑦᑕᖅᓯᒪᔪᖅ 
ᓄᓇᑦᓯᐊᕐᒧᑦ ᓄᓇᕗᒧᓪᓗ.  ᑐᑭᒧᐊᒃᑎᑦᑎᔨᐅᓚᐅᖅᑐᖅ, ᑐᐊᕕᕐᓇᖅᑐᓕᕆᓂᕐᒧᑦ ᓄᓇᓖᑦ 
ᒐᕙᒪᓕᕆᔨᖏᓐᓂ.  ᒥᔅᑕ ᑯᓄᒃ ᖃᐅᔨᒪᓂᖃᖅᑐᖅ ᐃᖏᕐᕋᔪᓕᕆᓂᕐᒥᑦ ᐊᕕᒃᑐᖅᓯᒪᓂᐅᔪᒥ 
ᐊᖓᔪᖅᑳᖑᓪᓗᓂ ᐃᖏᕐᕋᔪᓕᕆᔨᖏᓐᓄᑦ ᓄᓇᑦᓯᐊᑉ ᒐᕙᒪᖏᑦᑕ.  ᒥᔅᑕ ᑯᓄᒃ ᑎᒃᑯᐊᖅᑕᐅᓂᖓ 
ᐊᑐᓕᕆᐊᕐᓂᐊᖅᑐᖅ ᐊᐅᒍᓯ 01, 2002. 

 
ᑐᑭᓯᒋᐊᕈᑎᖃᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒍ: 
ᐊᓂᑦ ᕘᔅᕗᐊ 
ᑐᓴᖃᑦᑕᐅᑎᓕᕆᔨ 
ᐊᓪᓚᒡᕕᐊ ᓯᕗᓕᖅᑎᐅᑉ 
ᐅᖃᓘᑖ: (867) 975-5059 
ᓱᑲᑦᑐᒃᑯᑦ: (867) 975-5051 
ᖃᕆᓴᐅᔭᒃᑯᑦ: abourgeois@ gov.nu.ca 

